
				एतत् पृष्ठम् अपरिष्कृतम् अस्ति
“तमेवं विद्वानमृत इह भवति । नान्यः पन्था अयनाय विद्यते' इत्यादिकम्।
जीवात्मस्वरूपम् – देवमनुष्यादिप्रकृतिपरिणामविशेषरूपनानाविध
भेदरहितम् ; ज्ञानानन्दैकगुणम्। तस्यैतस्य कर्मकृतदेवादिभेदेऽपध्वस्ते
उपायान्तरनिषेधमाह तमेवमितेि । धादिशब्देन उपासनशब्दान्वितवाक्यानि,
भेदश्रयश्च विवक्षिता ।
एषु वाक्येषु जीवपरयोस्वरूपं कथं प्रतिपन्नमित्याकाङ्कायाम्-उपवृंहणानुः
गृहीतश्रुतिप्रतिपत्रं तयोस्वरूपं विवक्षन् , प्रथमं जीवात्मस्वरूपमाह जीवात्मेति ।
“तथाऽऽत्मा प्रकृतेस्सङ्गादमानादिदूषितः । भजते प्राकृतान्धर्मान् अन्यस्तेभ्योऽपि
सोऽव्यय ॥ ' *पुमान्न देवो न नरो न पशुन च पादप । शरीराकृतिभेदास्तु
भूचैते कर्मयोनयः।।' इत्यादिषु प्रकृतिसङ्गात्, देवदिशारीरसङ्गादपि, अनेकरूपत्व
दर्शनात्, तदुभयवायैककण्ठवं दर्शयन्नाह देवमनुष्यादिप्रकृतिपरिणामविशेष
रूपेति । प्रकृतिपिरणामनिबन्धनो िवशेष प्रकृतिपरिणामविशेषः; तपः । नानाविध
शब्देन बाह्यो देवमनुष्यादिष्ववान्तरभेदः, आन्तरः सुखित्वदुःखित्वाद्यवान्तरभेदश्ध
विवक्षितः । ज्ञानानन्दैकगुणमित्यनेन “निर्वाणमय एवायमात्मा ज्ञानमयोऽमलः ।
दुःखाज्ञानमला धमः प्रकृतेस्ते न चात्मन इयम्यार्थोऽभिप्रेत: । ज्ञानानन्दविशेष
गुणकम्, ज्ञानत्वानन्दत्वादिगुणकं वा । न तु ज्ञानमात्रस्वरूपम्। ननु कथं देवादिभेद
राहेित्यम् । प्रत्यक्षानुमानागमैस्तथा हि प्रतिपत्तिः ? इति शङ्कायाम्-प्रत्यक्षादीनि
शरीरविशिष्टात्मविषयाणि; निष्कृष्टात्मविषवाणि वाक्यानि तु भेदराहित्यं वदन्ति
इत्यादि वदन् अभदशङ्कां च परिहरति तस्यैतस्येति । अत्र अद्वैतभ्रमास्पदानि
कानिचिद्वचांसि व्याख्यातानि भवन्ति । तस्येति- ज्ञानानन्दैकस्वरुपत्वं विवक्षितम् ।
एतस्येति - शरीरसंबन्धोऽभिप्रेत : । कर्मक्रतदैवादिभेदेऽध्वस्ते * इत्यनेन

